
                                                                      ՀՀ կառավարության 

                                                                               աշխատակազմի ղեկավար

                                                                                 պարոն Դավիթ Սարգսյանին
Հարգելի պարոն Սարգսյան,
Ի կատարումն ՀՀ վարչապետի` ս.թ. ապրիլի 29-ի թիվ 02/12.3/5787-13 հանձնարարականի` «Հայաստանի Հանրապետության կառավարության և Ֆրանսիայի Հանրապետության կառավարության միջև Հայաստանում Զարգացման ֆրանսիական գործակալության և ՊՐՈՊԱՐԿՈ մասնաճյուղի հաստատման և գործունեության մասին» համաձայնագրի նախագծի (այսուհետ` Նախագիծ) վերաբերյալ ՀՀ Նախագահի աշխատակազմի կողմից ներկայացված դիտողությունների հիման վրա Նախագծի լրամշակման վերաբերյալ, հայտնում ենք հետևյալը.
ՀՀ ֆինանսների նախարարությունը սկզբունքայնորեն համակարծիք է ՀՀ Նախագահի աշխատակազմի կողմից ներկայացված դիտողություններին, մասնավորապես.
1. Ներկայացված առաջին դիտողության համաձայն առաջարկվում է հարկերից ազատումը փոխարինել համաֆինանսավորմամբ` համաձայն ՀՀ կառավարության կողմից որդեգրված սկզբունքին: ՀՀ ֆինանսների նախարարությունը լիովին համաձայն է վերոնշյալի հետ, սակայն, կարծում ենք, որ համաֆինանսավորում պետք է տրվի դոնորների կողմից ՀՀ-ում իրականացվող ծրագրերին, այլ ոչ թե տեղական գրասենյակներին, ուստի կարծում ենք, որ տեղական գրասենյակների համար գույքի և այլ պարագաների ձեռք բերման կամ ներմուծման համար պետական բյուջեից համաֆինանսավորում իրականացնելու հարցը լրացուցիչ քննարկման կարիք ունի:

           2. ՀՀ Նախագահի աշխատակազմի կողմից ներկայացված երկրորդ` ՀՀ կենտրոնական բանկի դիրքորոշման ստացման վերաբերյալ հայտնում ենք, որ արդեն իսկ ստացվել է ՀՀ կենտրոնական բանկի կողմից ներկայացված դիրքորոշումը, որը, ի թիվս այլ շահագրգիռ գերատեսչություններից ստացված կարծիքների, դեռևս պետք է ամփոփվի, բանակցվի և համաձայնեցվի ֆրանսիական կողմի հետ:

Հարգանքով`  
Վաչե Գաբրիելյան
                                                                                                        նախարարի ժամանակավոր պաշտոնակատար

Կատ.` Լարիսա Հարությունյան

Միջազգային համագործակցության վարչություն

